
 
 

VENDIM 

 

 

Data e miratimit: 17 shkurt 2012 

 

Lëndët nr.26/10, Sllavisha DOBROSAVLEVIQ; 39/10, Zorica DEJIQ; 83/10, Zhivojin 

PERIQ;  

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, më 17 shkurt 2013, me pjesëmarrjen e këtyre 

anëtarëve: 

 

Z. Marek NOWICKI, kryesues  

Z.Paul LEMMENS 

Znj. Christine CHINKIN 

 

Të ndihmuar nga 

Z. Andrey ANTONOV, zyrtar ekzekutiv 

 

Pasi mori parasysh ankesat e lartpërmendura, të parashtruara në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006, mbi themelimin e Panelit 

Këshillëdhënës për të Drejtat e Njeriut, 

 

Pas shqyrtimit të vëmendshëm, vendosi si në vijim: 

 

 

 

I PROCEDURAT PARA PANELIT 

 

1. Ankesa e z. Sllavisha Dobrosavleviq (lënda nr. 26/10), është paraqitur dhe është 

regjistruar më 29 mars 2010, ankesa e znj. Zorica Dejiq (lënda nr. 39/10), është paraqitur 

më 29 mars 2010 dhe është regjistruar më 30 mars 2010, dhe ankesa e z. Zhivojin Periq 

(lënda nr.83/10), është paraqitur më 29 mars 2010 dhe është regjistruar më 1 prill 2010. 

 

II. FAKTET 

2. Të gjithë ankuesit janë banorë të Kosovës.Ata deklarojnë se ishin të punësuar në 

ndërmarrje të ndryshme shoqërore në Kosovë deri në vitin 1999; më konkretisht, z. 

Dobrosavleviq ishte i punësuar në “Boshko Çakiq/Mustafa Rexhepi” nëFerizaj, 

znj.Dejiqishte e punësuar në “Farmed” në Prishtinë, dhe z. Periq ishte i punësuar në 

“Banja e Kllokotit” në Viti. Ankuesit pohojnë që pas vendosjes së UNMIK-ut në qershor 

të vitit 1999, ata ishin të detyruar t’i lënë vendet e tyre të punës për shkaqe sigurie. 

 

3. Me të mësuar që organizata e saj shoqërore u privatizua, znj. Dejiq i dorëzoi ankesë 

Agjencisë Kosovare të Mirëbesimit (AKM) për t’u përfshirë nëlistën e punëtorëve që 

konsiderohen se kanë të drejtë të marrin 20% nga të ardhurat e privatizimit.Dy ankuesit e 

tjerë nuk i kanë dorëzuar ankesa AKM-së, pavarësisht faktitqë ndërmarrjet ku ata ishin të 

punësuar gjithashtu ishin privatizuar. Kur AKM-ja publikoi listën përfundimtare të 

punëtorëve që kanë të drejtën të marrin 20% nga të ardhurat e privatizimit të këtyre 

ndërmarrjeve, asnjë nga ankuesit nuk ishin përfshirë në listat përkatëse. 

 

4. Ankuesit parashtruan ankesë kundër vendimeve të AKP-së në Dhomën e Posaçme të 

Gjykatës Supreme të Kosovës për çështjet qëlidhen me Agjencinë Kosovare të 

Mirëbesimit (Dhoma e Posaçme). Më 31 janar 2007, Dhoma e Posaçmenxori një 

aktgjykim, i cili hedh poshtë ankesën e z. Dobrosavleviq si të pabazuar, pasi ai nuk kishte 

paraqitur fakte që tregojnë se largimi i tij nga ndërmarrja shoqërore, ku ai kishte punuar 

më parë, ka qenë për arsye diskriminimi, dhe kështu ai nuk kishte të drejtën të marrë një 

pjesë nga të ardhurat e privatizimit.Më 31 janar 2007, Dhoma e Posaçmenxori një 

aktgjykim, i cili hedh poshtë ankesën e z. Periq si të papranueshme, sepse ishte dorëzuar 

jashtë afatit ligjor. Më 28 qershor 2007, Dhoma e Posaçmenxori një aktgjykim, që hedh 

poshtë ankesën e znj. Dejiq si të papranueshme, sepse ishte dorëzuar jashtë afatit ligjor.   

 

 

III. ANKESAT 

 

5. Ankuesit ankohen për faktin që ata nuk kanë qenë të përfshirë në listën përfundimtare të 

punëtorëve me të drejtën që të marrin një pjesë nga të ardhurat e privatizimit të 

ndërmarrjeve në të cilat ata kanë punuar. 

 

 

IV. BASHKIMI I ANKESAVE 

 

6. Paneli vendosi, në pajtim me rregullën 20 të Rregullores së punës, t’i bashkojë të tri 

ankesat. 

 

 

 

IV. LIGJI 

 

7. Para se ta shqyrtojë bazueshmërinë e ankesës, Paneli duhet së pari të vendosë nëse do ta 

pranojë ankesën, duke pasur parasysh kriteret e pranueshmërisë të përcaktuara në nenet 1, 

2 dhe 3 të Rregullores së UNMIK-ut nr. 2006/12. 

8. Në pajtim me nenin 3.1 të Rregullores së UNMIK-ut nr. 2006/12, Paneli mund të merret 

me një çështje vetëm brenda gjashtë muajsh nga data kur është marrë vendimi 

përfundimtar. Qëllimi i rregullës për gjashtë muaj është të promovojë sigurinë ligjore dhe 

të sigurojë që rastet që ngritin çështjet sipas Rregullores së UNMIK-ut nr. 

2006/12,trajtohen brenda një kohe të arsyeshme(shih, për shembull, Gjykata Evropiane 

për të Drejtat e Njeriut (GJEDNJ), Opuz kundër Turqisë, nr. 33401/02, vendimi i 

gjykatës, 9 qershor 2009, § 110).  

 

9. Në rastin kur një ankuesi apo përfaqësuesit të tij i është dorëzuar një kopje me shkrim e 

vendimit përfundimtar, objekti dhe qëllimi i kërkesës për gjashtë muaj arrihet më së miri 

duke numëruar periudhën gjashtëmujore, që rrjedh nga data e dorëzimit të atij vendimi 

me shkrim (GJEDNJ, Worm kundër Austrisë, vendimi i gjykatës, 29 gusht 1997, Raporte 

të gjykimeve dhe vendimeve, 1997-V, p. 1547, § 33).  

 

10. Megjithëse nuk është e qartë nga parashtresat e ankuesve dorëzuar Panelit, kur atyre apo 

përfaqësuesve të tyre u janë dorëzuar kopjet me shkrim të vendimeve të lartpërmendura 

të Dhomës së Posaçme, i fundit nga të cilët është lëshuar më 28 shkurt 2007, është e 

besueshme të konkludohet që ato janë pranuar brenda një kohe të arsyeshme nga data në 

të cilën janë lëshuar.  

 

11. Paneli thekson që ankesat janë paraqitur më 29 mars 2010, më shumë se tri vjet nga 

marrja e vendimeve të lartpërmendura të Dhomës së Posaçme.  

 

12. Prandaj, ankesat janë jashtë afatit kohor prej gjashtë muajsh të përcaktuar me nenin 3.1 të 

Rregullores së UNMIK-ut 2006/12.  

 

 

PËR KËTO ARSYE, 

 

Paneli, unanimisht, 

 

 

I SHPALL ANKESAT TË PAPRANUESHME. 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv       Kryesues 
 


